
Gweithgareddau Atal Tân
· Addroddiad Blynyddol

Mae Adroddiad Blynyddol 2009 ar gael. 

Cliciwch yma i'w weld 
· Partneriaeth Gofal a Thrwsio

Yn dilyn rhyddhau’r adroddiad, mae’r partneriaethau rhwng yr asiantaethau Gofal a Thrwsio yn ardaloedd y Gwasanaethau Tân yn mynd yn ei blaenau’n dda.

Ar Fedi 23ain a 24ain fe aethon ni i Gynhadledd Genedlaethol Gofal a Thrwsio yng Nghaerdydd, ynghyd â chynrychiolwyr i’r tri Gwasanaeth Tân ac Achub yng Nghymru.   Bu hyn hefyd yn gyfle i gael cyfarfod cychwynnol o grŵp llywio’r bartneriaeth.  Heb amheuaeth, roedd ein presenoldeb yn y gynhadledd yn dangos ein hymrwymiad ni a’r Gwasanaethau Tân i’r bartneriaeth.

Cliciwch yma i weld pob cyflwyniad a roddwyd yn y gynhadledd 

Cliciwch yma i wybod mwy am y bartneriaeth a'r adroddiad
· Diogelwch ar Noson Tân Gwyllt

Mae Atal Tân Cymru wedi llunio pecyn o ddeunyddiau i hyrwyddo Diogelwch ar Noson Tân Gwyllt i blant oedran ysgolion babanod a chynradd.  Mae’r pecyn yn cynnwys adnoddau ar gyfer gweithgareddau hwyliog i’w defnyddio ar adeg Noson Tân Gwyllt ac ynglŷn â sut i fod yn ddiogel wedi eu hanelu at annog trafodaethau grŵp a chael y dosbarth i gyfranogi.

Mae’r deunyddiau ar gyfer i’r ysgolion eu lawrlwytho yma.  Rydym yn gobeithio y bydd yr ysgolion yn cael yr wybodaeth a’r awgrymiadau’n ddefnyddiol.  Bydd Atal Tân hefyd yn hynod falch o dderbyn, trwy e-bost, unrhyw luniau o arddangosfeydd dosbarth, gwaith celf neu weithgareddau grŵp i’w rhoi ar ein gwefan.
· Cynhadledd ASH Cymru

Ar Hydref 5ed a 6ed, fe wnaethom ni fynychu cynhadledd ASH Cymru, ac arddangos yno, a bu Richard yn rhoi cyflwyniad gweithdy ar Adroddiad Gwerthuso Cam Peilot y Prosiect
Byw’n Ddi-fwg i gynulleidfa oedd yn cynnwys gweithwyr proffesiynol o’r byd iechyd trwy Brydain. Roedd llawer o ddiddordeb cyffredinol yn y prosiect gan y cynadleddwyr hefyd, a’r cyswllt unigryw sydd rhyngddo â’r Gwasanaethau Tân a’r Archwiliad Diogelwch Tân yn y Cartref.
Cliciwch yma i ddarllen mwy am y gynhadledd

· Cynhadledd Awdurdodau Tân Cymru gyfan

Care & Repair Cymru



Bu staff Atal Tân yn rhoi cyflwyniad gweithdy i aelodau Awdurdodau Tân o Gymru benbaladr yn eu cynhadledd genedlaethol ar Fedi 29ain. Cafodd y cyflwyniad, a oedd yn cynnwys gwybodaeth am ein prosiectau cyfredol a’r ffordd ymlaen i’r elusen, dderbyniad da gan y cynadleddwyr, a bydd hynny’n cael ei gadarnhau gan ein hymweliad a’r cyflwyniad i gyfarfod o Reolwyr Canol Gwasanaeth Tân ac Achub Gogledd Cymru ym mis Tachwedd
· Fideo Archwiliad Diogelwch Tân yn y Cartref

Mae ein fideo ar Archwiliad Diogelwch Tân yn y Cartref bellach 
wedi ei gwblhau. Bydd y darn byr 40 eiliad yn cyfeirio at y prif 
agweddau o’r Archwiliad Diogelwch Tân yn y Cartref, a gobeithio 
y bydd yn darparu sylfaen ar gyfer esbonio rhagor am y 
gwasanaeth mewn cynadleddau, sgyrsiau a sesiynau 
gwybodaeth.

Gallwch weld y fideo trwy ddilyn y ddolen hon 

Cliciwch yma i weld llun o o ddiwrnod y ffilmio.

Ymchwil
· Prosiect Byw’n Ddi-fwg – Gwerthuso’r Cam ‘Peilot’

Partneriaeth yw’r Prosiect Byw’n Ddi-fwg rhwng Atal Tân Cymru ac ASH Cymru (Action on Smoking and Health) gyda chefnogaeth y Gwasanaethau Tân yng Nghymru a’r Cynulliad Cenedlaethol. Nod y prosiect yw lleihau’r peryglon y mae ysmygu’n ei achosi i iechyd, yr amgylchedd, plant a thân yn y cartref, a hynny trwy ostwng lefel yr ysmygu yn y cartref.
Cafodd cam ‘Peilot’ cychwynnol o’r prosiect ei gynnal yn ardal Gwasanaeth Tân ac Achub y Canolbarth a’r Gorllewin. Comisiynwyd cwmni ymchwil Beaufort gan Atal Tân i gynnal gwerthusiad o’r cam peilot, ac mae’r canlyniadau wedi bod yn galonogol iawn.

O blith y 102 o bobl a gymerodd ran yn y prosiect ac ymchwil Beaufort, roedd un rhan o dair yn cofio derbyn y ‘pecyn’ gwybodaeth Byw’n Ddi-fwg. O blith y rhain, roedd 80% yn dweud eu bod wedi ei ddarllen, ac roedd dros 90% o’r rheini a’i darllenodd wedi ei gael yn ddefnyddiol.
Yn bwysig, roedd tua 11% o’r 102 a gymerodd ran yn dweud eu bod wedi newid eu hymddygiad mewn perthynas ag ysmygu, o ganlyniad i ddarllen y pecyn.  Er mai dim ond nifer fechan oedd yn rhan o’r gwerthusiad cychwynnol hwn, roedd yr arwydd cynnar hwn yn awgrymu bod y ‘model’ yn gweithio, ac rydym yn edrych ymlaen at ehangu’r prosiect yn y dyfodol agos i ardaloedd Gwasanaeth Tân ac Achub y De a Gwasanaeth Tân ac Achub y Gogledd.  

Cliciwch yma i wybod rhagor am y Prosiect Byw’n Ddi-fwg
Cliciwch yma i weld canlyniadau’r Adroddiad Gwerthuso yn dilyn y Cam Peilot
· Ymchwil Berthnasol Ddiweddar

· “Fires in the Home, 2008: Results from the Living in Wales Surveys”. Llywodraeth y Cynulliad, Medi ’09 – Canlyniadau o adran Diogelwch Tân yr Arolwg Byw yng Nghymru, 2008

· “Deliberate Fires, 2007”. Llywodraeth y Cynulliad, August ’09 – ystadegau Cymru gyfan o adroddiadau’r Gwasanaethau Tân ac Achub (2000 - 2007) 

· “Fire Statistics Monitor Wales (Q4 2008)”. Llywodraeth y Cynulliad, Medi ’09 - ystadegau Cymru gyfan o adroddiadau’r Gwasanaethau Tân ac Achub

· “Fire Statistics Monitor Wales (Q3 2008)”.  Llywodraeth y Cynulliad, Gorffennaf ‘09 – ystadegau Cymru gyfan o adroddiadau’r Gwasanaethau Tân ac Achub

Newyddion gan ein Partneriaid

Mae ffigurau newydd heddiw (Hydref 5ed) yn dangos bod ysmygu’n costio dros £7 miliwn yr wythnos i’r Gwasanaeth Iechyd yng Nghymru.

Mae adroddiad newydd a gomisiynwyd gan ASH Cymru a Sefydliad Prydeinig y Galon Cymru, sy’n cael ei gyflwyno yng Nghaerdydd heddiw gan yr Athro Ceri J Phillips mewn cynhadledd ryngwladol ar reoli tybaco, yn datgelu bod:- 

· Afiechydon sy’n gysylltiedig â thybaco wedi costio amcangyfrif o £386 miliwn i’r Gwasanaeth Iechyd yn 2007/08

· Ysmygu sy’n gyfrifol am 22% o’r achosion o oedolion sy’n cael eu derbyn i’r ysbyty, sef dros £235 miliwn y flwyddyn

· Mae dros £43 miliwn yn cael ei wario ar ymweliadau a’r meddyg teulu
Mae bron i chwarter oedolion Cymru yn ysmygu, ac fe gychwynnodd y rhan fwyaf ohonynt wneud hynny fel plant.  Bob blwyddyn, mae 6000 o bobl yn marw yng Nghymru o ganlyniad i ysmygu.  Os bydd y lefelau hyn yn parhau, bydd llawer mwy o bobl yn dal i farw bob blwyddyn, neu ddioddef afiechydon cronig tymor hir.
Dywedodd Tanya Buchanan, Prif Weithredwr ASH Cymru:

“Mae’r ffigurau hyn yn dangos y gost anferth y mae ysmygu’n ei achosi i’r Gwasanaeth Iechyd yng Nghymru.  Fodd bynnag, nid yw’r adroddiad hwn yn cynnwys y gost anferth i economi Cymru, e.e. £23m o ganlyniad i golli cynhyrchiant oherwydd absenoldebau salwch yn ymwneud ag ysmygu, a £6 miliwn o ganlyniad i danau’n ymwneud ag ysmygu.  Heb sôn am y gost emosiynol i aelodau’r teulu o weld y rhai annwyl iddynt yn dioddef bob dydd o ganlyniad i afiechyd yn gysylltiedig ag ysmygu.  Yng Nghymru, rhaid inni symud ein ffocws i gyfeiriad gwasanaeth iechyd rhagweithiol, sy’n hybu ac yn diogelu iechyd pobl trwy’u hoes.
Yn y Newyddion

Pryderon yn y Gogledd y gallai tywydd sych arwain at gynnydd mewn tanau glaswellt http://news.bbc.co.uk/1/hi/wales/8124967.stm  

· Gorffennaf 09

Criwiau’n achub dyn o dân mewn tafarn

http://news.bbc.co.uk/1/hi/wales/south_west/8147207.stm   
Gwersyllwr yn cael ei anafu mewn tân mewn pabell yn ardal y Canolbarth a’r Gorllewin http://news.bbc.co.uk/1/hi/wales/8146436.stm  

Bysiau’n cael eu difrodi mewn tân mewn depo yn y De

http://news.bbc.co.uk/1/hi/wales/south_east/8140572.stm  

Diffoddwr tân yn cael ei ladd mewn tân mewn tafarn yng Nghaeredin http://news.bbc.co.uk/1/hi/scotland/edinburgh_and_east/8146695.stm  

· Awst 09

Chwech o bobl yn dianc o gwch oedd ar dân http://news.bbc.co.uk/1/hi/wales/south_west/8192080.stm 

'Cael a chael' wedi tân o ganlyniad i gannwyll

http://news.bbc.co.uk/1/hi/wales/north_east/8193241.stm
Arbrawf ar ddefaid i atal tanau bwriadol
http://news.bbc.co.uk/1/hi/wales/8187674.stm 

Tân o ganlyniad i botel nwy yn amharu ar y trenau 

 http://news.bbc.co.uk/1/hi/wales/north_east/8187529.stm 

Actor sy’n enwog am actio ‘Dirty Den’ yn ffoi o dân mewn fflat
http://news.bbc.co.uk/1/hi/wales/8199251.stm 

Nam ar gyfrifiadur yn achosi tân mewn becws 

http://news.bbc.co.uk/1/hi/wales/north_east/8196788.stm
Ymchwiliad yn dilyn tân mewn byngalo
http://news.bbc.co.uk/1/hi/wales/8203062.stm 

Rhybudd ynglŷn ag offer trydanol yn dilyn tân mewn ffatri

http://news.bbc.co.uk/1/hi/wales/8202140.stm 

Ymchwilio i dân mewn garej cwmni hurio bysiau 

http://news.bbc.co.uk/1/hi/wales/8204239.stm 

· Medi 09

Tân mewn ysgubor yn diffodd ar ôl 40 oriau

http://news.bbc.co.uk/1/hi/wales/8239840.stm 

Cymdogion yn rhoi cymorth i ddynes â’i dillad ar dân

http://news.bbc.co.uk/1/hi/wales/north_west/8243781.stm 

Tŷ ar dân ar ôl defnyddio chwythlamp http://news.bbc.co.uk/1/hi/wales/north_west/8252376.stm 

Cael sgwrs â….

Kim Smith, Prif Weithredwr, Atal Tân Cymru

Beth oedd eich swydd gyntaf?

Gweini yn lle pizzas DiMaggio’s pan oeddwn i’n 16. Dwi 
ddim yn credu ‘mod i’n dda iawn, ond roedd y pizza’n 
fendigedig ac roedd yn hwyl gwylio Sebastian yn taflu’r toes 
i’r awyr.

Beth ydych chi’n ei fwynhau fwyaf am eich swydd?

Dwi wrth fy modd yn dod â phobl at ei gilydd, rhannu syniadau a dyfeisio atebion creadigol i broblemau a chael ffyrdd newydd i gyrraedd nodau.  Dwi wedi bod yn ffodus i hyn fod yn rhan fawr o ‘ngwaith gydag Atal Tân/Firebrake, ac mae “cyflawni pethau” wedi bod rhoi llawer o foddhad.

Beth hoffech chi i’ch beddargraffiad ei ddweud?

Efallai rhywbeth fel fy ateb e-bost “allan o’r swyddfa” ond heb ddyddiad o ddweud pryd y bydda i ar gael eto.

Beth na allwch chi fyw hebddo?

Fy lluniau.  Mi ges fy nghamera “da” cyntaf pan oeddwn i’n 16, a dwi wedi casglu miloedd o luniau dros y blynyddoedd.  Yn ffodus, mae’r rhan fwyaf ar y cyfrifiadur erbyn hyn, felly maent yn cymryd llai o le.

Pwy fyddai’n eich actio chi mewn ffilm am eich bywyd?

Gillian Anderson efallai.  Dydi hi ddim yn edrych fel fi o gwbl, ond gan ei bod hithau wedi byw yn y ‘Midwest’ yn America a hefyd ym Mhrydain, mae’n siŵr y byddai hi’n cael fy acen yn iawn!  
Cenhadaeth Atal Tân yw:


Mae ein tîm bychan yn cynnwys:

Kim Smith, Prif Weithredwr 




kim@firebrake.org 

Mae’n atebol i Fwrdd yr Ymddiriedolwyr am arwain y gwaith o gyflwyno gweithgarwch a gwasanaethau o fewn y strategaeth, ac am y rheolaeth weithredol o ddydd i ddydd.  Mae’n cynrychioli’r elusen yn allanol ar lefel strategol, a hi yw Ysgrifennydd y Cwmni.

Richard Hall, Cydlynydd Polisïau ac Ymchwil 

      richard@firebrake.org 
Mae’n arwain y gwaith ym maes casglu, dadansoddi a lledaenu data a gwybodaeth ymchwil, a’r gwaith o sicrhau bod gweithgarwch a gwasanaethau Atal Tân wedi eu hintegreiddio o fewn polisïau cyhoeddus ehangach sy’n ymwneud â diogelwch cymunedol.

Kate Slowinski, Cydlynydd Prosiectau a Phartneriaethau      kate@firebrake.org 

Hi sy’n arwain ar y gwaith o ddatblygu a chyflwyno mentrau diogelwch tân, a chydlynu amrywiaeth o bartneriaethau amlasiantaethol sy’n ymwneud â diogelwch cymunedol.

Kathryn Eveleigh, Cydlynydd Gwasanaethau Canolog             info@firebrake.org 

Hi sy’n gyfrifol am reoli’r swyddfa, y gwaith gweinyddol ac ariannol, ac mae’n cefnogi’r gwaith o gyflwyno prosiectau, gweithgarwch mewn partneriaeth, mentrau ymchwil a pholisi.

Os hoffech gysylltu â ni ynglŷn ag unrhyw fater sy’n cael ei godi yn y cylchlythyr hwn, neu os hoffech gael sgwrs ynglŷn â gweithio gyda’n sefydliad ni, rhowch ganiad inni ar 01633 654000 neu anfonwch ebost.

Mae ein cylchlythyr yn cyrraedd nifer o gydweithwyr yn y sectorau cyhoeddus, preifat a gwirfoddol trwy Gymru.  Os hoffech gyfrannu i gylchlythyr yn y dyfodol, cysylltwch â ni!

I gael y diweddaraf o ran newyddion, ymchwil a phrosiectau, ewch i’n gwefan 
“Lleihau nifer y marwolaeth a'r anafiadau oherwydd tanau, trwy godi ymwybyddiaeth am y peryglon, darparu gwybodaeth am ddiogelwch, hyrwyddo ymchwil i ddiogelwch tân, ac annog cydweithredu rhwng y sectorau cyhoeddus, preifat a gwirfoddol er mwyn gwneud Cymru yn wlad fwy diogel.”

